ՀԻՄՆԱՎՈՐՈՒՄ

«Հայաստանի Հանրապետության Արագածոտնի մարզի Թալին, Գեղարքունիքի մարզի Ճամբարակ, Լոռու մարզի Ալավերդի, Տաշիր, Սյունիքի մարզի Սիսիան համայնքներում ավագանիների ընտրություններ նշանակելու և անցկացնելու, «Հայաստանի Հանրապետության 2022 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2021 թվականի դեկտեմբերի 23-ի №2121-Ն որոշման մեջ փոփոխություններ և լրացումներ կատարելու և Հայաստանի Հանրապետության ոստիկանությանը գումար հատկացնելու մասին» Կառավարության որոշման ընդունման

2022թ. հունիսի 9-ին Ազգային ժողովն ընդունեց «Հայաստանի Հանրապետության վարչատարածքային բաժանման մասին» օրենքում փոփոխություններ և լրացումներ կատարելու մասին», «Տեղական ինքնակառավարման մասին» օրենքում փոփոխություններ և  լրացումներ կատարելու մասին» օրենքները, որոնց համաձայն ձևավորվեցին Հայաստանի Հանրապետության Արագածոտնի մարզի Թալին, Գեղարքունիքի մարզի Ճամբարակ, Լոռու մարզի Ալավերդի և Տաշիր, Սյունիքի մարզի Սիսիան համայնքներում միավորված համայնքները: «Տեղական ինքնակառավարման մասին» օրենքում փոփոխություններ և լրացումներ կատարելու մասին» օրենքով նախատեսվեց, որ միավորված համայնքներում 2022 թվականի սեպտեմբերի 25-ին անցկացվելու են տեղական ինքնակառավարման մարմինների ընտրություններ` «Հայաստանի Հանրապետության ընտրական օրենսգիրք» Հայաստանի Հանրապետության սահմանադրական օրենքով սահմանված՝ տեղական ինքնակառավարման մարմինների հերթական ընտրությունների անցկացման կարգով: 
«Հայաստանի Հանրապետության ընտրական օրենսգիրք» Հայաստանի Հանրապետության սահմանադրական օրենքի 104.1-ին հոդվածի 5-րդ մասի համաձայն՝  «4000-ից ավելի ընտրող ունեցող համայնքներում համայնքի ավագանու ընտրություններն անցկացվում են համամասնական ընտրակարգով»: Վերոնշյալ համայնքների ընտրողների թիվը գերազանցում է 4000-ը: Այդ համայնքներում նախատեսվում է անցկացնել ավագանիների համամասնական ընտրակարգով ընտրություններ: 
Ընտրությունների նախապատրաստման և անցկացման համար (ընտրողների ցուցակների տպագրություն, ընտրողների ծանուցում) ՀՀ ոստիկանությանը անհրաժեշտ է տրամադրել 32,992.9 հազ. դրամ:
Վերոնշյալ ֆինանսական միջոցները հատկացնելու նպատակով նախագծում ներառվել է «Հայաստանի Հանրապետության 2022 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2021 թվականի դեկտեմբերի 23-ի №2121-Ն որոշման մեջ փոփոխություններ ու լրացումներ կատարելու և Հայաստանի Հանրապետության ոստիկանությանը գումար հատկացնելու վերաբերյալ կետ, ինչպես նաև հավելվածների տեսքով ներկայացվել են անհրաժեշտ ֆինանսական ծախսերը:
Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
Կառավարության որոշման ընդունման կապակցությամբ առաջացող ֆինանսական միջոցների (32,992.9 հազ. դրամ) հաշվարկը ներկայացված է որոշման հավելվածներում:
Կապը ռազմավարական փաստաթղթերի հետ.
Նախագծի մշակումը չի բխում որևէ ռազմավարական ծրագրից:

